
ABSTRAK

Kajian ini adalah mengenai Pengurusan Artifak Kebudayaan Melayu Di Muzium Islam
Negeri Kelantan. Objektif kajian adalah mengenalpasti peranan kurator dalam sistem
pengurusan artifak kebudayaan Melayu, serta kaedah pengurusan dari segi penyusunan
artifak. Ketiga, mengkaji tentang sistem pengurusan dari segi pemeliharaan dan
penjagaan artifak di muzium tersebut. Kaedah yang digunakan dalam kajian ini ialah
kualitatif. Dapatan kajian telah membuktikan bahawa Muzium Islam mempunyai
pengurusan yang baik dalam mengurus sistem pemeliharaan. Selain itu, kurator yang

bertugas memang bertanggungjawab dalam pengurusan pameran artifak.



ABSTRACT

This research is about Management of Malay Cultural Artifacts Kelantan Islamic
Museum. The objective of the study is to identify the role of the curator in Malay cultural
artifacts management system, as well as in terms of restructuring the management of
artifacts. The review of the management system in terms of preservation and care of the
artifacts in the museum. The method used in this study is qualitative. The results have
proved that the Islamic Museum has a good management system for managing
maintenance. In addition, the curator in charge is responsible for the management of

artifacts exhibit.

BAB SATU

PENGURUSAN ARTIFAK KEBUDAYAAN MELAYU DI MUZIUM ISLAM

NEGERI KELANTAN

Pengenalan

Kajian ini menfokuskan tentang pengurusan artifak kebudayaan Melayu di
Muzium Islam Negeri Kelantan antaranya dari segi peranan kurator dalam sistem
pengurusan artifak kebudayaan Melayu di muzium tersebut. Selain itu, kajian ini
juga menerangkan tentang kaedah-kaedah penyusunan artifak tersebut dalam
muzium. Bukan itu sahaja, kajian ini juga membincangkan tentang sistem

pengurusan dari segi pemeliharaan dan penjagaan artifak di muzium tersebut.

Artifak kebudayaan Melayu ialah sebuah artifak peninggalan sejarah dan zaman
purba yang mempunyai nilai-nilai sejarah tersendiri. Malah, artifak juga
mengambarkan suatu kemajuan peradaban sesuatu bangsa dalam periode sejarah
yang tertentu. Beberapa artifak kebudayaan Melayu yang terdapat di Muzium
Islam,antaranya ialah kitab-kitab al-Quran, jubah-jubah pemerintahan Menteri Besar
Kelantan, kelindang kubur (kayu), tempat membaca khutbah, replika masjid-masjid
Melayu dan sebagainya. Secara tidak langsung, artifak yang dipamerkan dalam
muzium tersebut, dapat memberi informasi berkenaan dengan masa lalu yang boleh
dijadikan pedoman atau dijadikan ilmu pengetahuan dalam pelbagai aspek, termasuk

aspek kebudayaan Melayu.



Kebanyakan muzium mempunyai beberapa kaedah atau sistem-sistem
pengurusan yang tersendiri. Oleh itu, kajian ini memfokuskan tentang pengurusan
yang terdapat dalam Muzium Islam ialah dari segi peranan kurator dalam sistem
pengurusan artifak kebudayaan Melayu di muzium tersebut. Kajian ini juga
menerangkan tentang kaedah-kaedah penyusunan artifak tersebut dalam muzium.
Disamping itu, kajian ini juga berkenaan tentang sistem pengurusan dari segi

pemeliharaan dan penjagaan artifak di muzium tersebut.

Latarbelakang kajian.

Kajian ini menfokuskan kepada penubuhan Muzium Islam di Kelantan.
Muzium Islam Kelantan merupakan sebuah bangunan yang terletak di Jalan Sultan,
Kota Bharu. Bangunan tersebut adalah bekas pejabat lama Majlis Agama Islam dan
Adat Istiadat Melayu Kelantan. Bangunan ini juga merupakan salah sebuah

bangunan yang mempunyai ciri-ciri rekabentuk yang unik di bandar Kota Bharu.

Kerja-kerja ubahsuai bangunan ini telah dimulakan sejak awal tahun 1991
dan telah siap sepenuhya menjelang perasmian bangunan tersebut pada 11 November
1991 dengan menelan belanja RMZ218,000.00. Bangunan yang diubahsuai ini
memuatkan Muzium Islam, Perpustakaan Islam dan asrama pelajar-pelajar Maahad
Tahfiz al-Quran. Bangunan ini asalnya adalah rumah kediaman bekas Menteri Besar

Kelantan, iaitu Encik Hassan bin Mohd Salleh (1900-1920). la dibina pada tahun



1902 dan berasaskan gaya dan ciri-ciri bangunan rumah Melayu Kelantan - Pattani

model penghujung abad ke-19 dan awal abad ke-20.

Bangunan ini diperbuat daripada kayu cengal terpilih dan atapnya pula
menggunakan bata buatan Singgora yang terkenal lebar, tebal dan kukuh. Berbagai-
bagai jenis ukiran menghiasi setiap pintu, tingkap dan ruang. Pada setengah tempat
pula ukiran-ukiran ini memagar ayat-ayat suci al-Quran yang digubah dalam satu
seni reka dan khat yang cantik dan menarik. Daun tingkapnya pula dibuat sedemikian

rupa (sisik angin) untuk mendapatkan udara walaupun tingkapnya tertutup.

Terdapat sebuah anjung di bahagian hadapan bangunan ini yang menyerupai
beberapa bangunan lain yang berdekatan seperti Istana Balai Besar dan Istana Jahar.
Fungsi anjung ini antara lain ialah sebagai tempat untuk menyaksikan pelbagai
upacara atau pertunjukan yang sering diadakan di padang (Padang Merdeka) yang

terletak betul-betul di hadapan rumah berkenaan.

Pada tahun 1905 bangunan ini dipilih menjadi tempat sambutan lawatan
Maharaja Siam iaitu Maharaja Chulalongkorn (Rama V ke Kota Bharu). Pada 3 Julai
1917, rumah ini berserta dengan kawasan telah dibeli oleh Majllis Agama Islam
Kelantan (MAIK) dengan harga RM15,000.00. Pada 9 Ogos 1917 bangunan ini mula
dijadikan pejabat Mafflis Agama Islam Kelantan setelah berpindah dari pejabat

sementaranya di flinglcat atas bangunan lama Pejabat Tanah Kota Bharu yang



terletak di hadapan Istana Balai Besar (sekarang sudah tidak ada lagi). Tingkat
bawah bangunan ini pernah menjadi tempat belajar murid-murid madrasah
Muhammadiah Melayu yang ditubuhkan oleh Majlis Agama Islam Kelantan pada
tahun 1917. Penggunaan sepenuhnya kedua-dua tingkat cat bangunan ini menjadi
pejabat ialah selepas merdeka apabila sekolah berkenaan berpindah ke bangunan

baru diJalan Merbau pada awal tahun 1956.

Bangunan ini menjadi Pejabat Majlis Agama Islam Kelantan selama 72 tahun
6 bulan, iaitu mulai 9 Ogos 1917, hingga 15 Februari 1990 apabila Mafflis Agama
Islam Kelantan berpindah ke bangunan baru di Jalan Sultan Yahya Petra, Lundang.
Selama tiga dekad (1920-1940) rumah ini menyaksikan pelbagai peristiwa bersejarah
seperti mesyuarat-mesyuarat, diskusi, forum, tempat menterjemah, menerbit kitab-

kitab dan di sinilah juga pejabat mufti pada masa itu.

Sebelum muzium ini diubahsuai pada tahun 1991, bangunan ini pernah
diubahsuai sebanyak dua kali iaitu pada tahun 1917 dan 1962. Pengubahsuaian ini
terpaksa dilakukan bagi menyesuaikan sebuah rumah kediaman kepada ruang-ruang
pejabat. Tidak dapat dinafikan bahawa telah berlaku sedikit pindaan dan perubahan
daripada rekabentuk asal semasa pengubahsuaian. Beberapa ukiran dan seni khat
telah dibuang atau bertukar tempat, tetapi tidak sampai mengubah ciri-ciri utama
bangunan yang asal. Kerja-kerja pengubahsuaian pada tahun 1991 ini adalah
merupakan ubahsuai yang paling besar pada bangunan ini. Walaupun ia masih
mengekalkan ciri-ciri luar bangunan ini tetapi boleh dikatakan hampir keseluruhan

ciri-ciri -dalaman seperti struktur bilik, tangga dan pintu telah berubah atau dibuang.



Galeri Muzium Islam ini mempamerkan koleksi dalam bentuk artifak,
gambar dan keterangan mengenai sejarah kedatangan Islam, perkembangan Islam,
tokoh-tokoh ulama, jabatan-jabatan keagamaan dan pelbagai koleksi dari negara-

negara Islam. (http://www.muzium.kelantan.gov.my/muzium_islam.php).

Penubuhan Muzium Islam Negeri Kelantan

Pada masa kini, tingkat bawah bangunan ini diberi pinjam oleh Majlis Agama
Islam negeri Kelantan untuk digunakan sebagai balai pameran Muzium Islam di
bawah pentadbiran Perbadanan Muzium negeri Kelantan. Muzium Islam ini telah
dirasmikan oleh KDYMM Sultan Ismail Petra Ibni Almarhum Sultan Yahya Petra
pada 11November 1991. Muzium tersebut berfungsi sebagai institusi mengumpul,
menyelidik, memelihara dan mempamerkan warisan sejarah sosial budaya

masyarakat Islam.

Objektif Muzium

Muzium Islam ditubuhkan, sebagai media dakwah dan pendidikan Islam
dengan hasrat dapat menimbulkan rasa cinta dan bangga dengan agama Islam yang
dianuti oleh masyarakat di negeri Kelantan, terutama kepada golongan yang akan

datang.


http://www.muzium.kelantan.gov.my/muzium_islam.php

Koleksi

Galeri atau Balai Pameran di Muzium Islam ini mempamerkan koleksi dalam
bentuk artifak, model, replika, peta mengenai sejarah, gambar-gambar dan
keterangan mengenai sejarah kedatangan Agama Islam ke nusantara, tokoh-tokoh
dan perkembangan agama Islam, mufti kerajaan Kelantan. Jabatan-jabatan
keagamaan, aktiviti al-Sultan dan pelbagai koleksi dari negara-negara Islam lain
yang berunsurkan kebudayaan Melayu khusus di negeri Kelantan. Sehingga kini,

sebanyak 350 koleksi yang telah dipamerkan di muzium tersebut.

Sejarah Negeri Kelantan

Sejarah Negeri Kelantan mempunyai sistem pemerintahan Bersultan.
Awalnya, Kelantan telah diperitah oleh Raja Kumar dan beliau memakai gelaran
Sultan Iskandar Shah kerana memeluk Islam. Kini, sistem pemerintahan bersultan ini
masih diteruskan sehingga sekarang iaitu diperintah oleh Yang Teramat Mulia
Tengku Mahkota Tengku Muhamad Faris Petra Ibni Sultan Ismail Petra. Putera
sulung daripada empat beradik ini, telah dilantik oleh ayahanda baginda sebagai
Yang Teramat Mulia Tengku Mahkota Kelantan pada 6 Oktober 1985.Terdapat
sejarah menunjukkan Negeri Kelantan yang mewarisi Kebudayaan Melayu yang unik
seperti mencerminkan sifat, watak dan keperibadian orang Melayu.Kita boleh lihat
pada masa sekarang, Kehidupan seluruh rakyat Kelantan tergambar melalui

perkembangan Bandar Kota Bharu yang menjadi pusat pentadbiran dan kebudayaan



seperti seni persembahan, seni bina, seni kraf tangan dan lain-lain sehingga Kota

Bharu diisytiharkan sebagai “ Kota Bharu”.

Kebanyakan tempat di Negeri Kelantan iaitu setiap daerah mempunyai
pelbagai seni budaya seperti permainan, makanan, dan lain-lain. Negeri Kelantan
yang berbilang kaum iaitu Cina, Melayu dan India turut bekerjasama untuk
membangunkan negeri Kelantan. Terdapat kekayaan dalam seni budaya serta tradisi
lamanya masih kekal dan dapat dilihat sehingga kini pada istana — istana lama yang
dikagumi rakyat di Negeri Kelantan. Istana lama negeri Kelantan kebanyakkannya
telah dijadikan sebagai Muzium- muzium sejarah dan kesenian di negeri kelahiran
Cik Siti Wan Kembang ini. Antaranya seperti Muzium Adat Istiadat DiRaja Kelantan
(Istana Jahar), Muzium Islam, Muzium kraftangan (Balai Getam Guri) terletak

dalam kompleks Kampung KrafTangan adalah kepunyaan sultan Yahya Petra.

Permasalahan Kajian

Muzium Islam di negeri Kelantan memiliki beberapa artifak kebudayaan
Melayu. Artifak-artifak itu dipamerkan dengan tujuan dapat membantu para
pengunjung yang ingin mempelajari tentang kebudayaan Melayu di Kelantan, untuk
membantu para pengkaji mengetahui ilmu kebudayaan melalui artifak-artifak
tersebut, maka Muzium Islam mempunyai sistem pengurusan yang sangat membantu
para pengunjung dan para penyelidik berkenaan. Isu kajian ini adalah mengenai

pengurusan artifak kebudayaan Melayu di Muzium Islam Negeri Kelantan.



Objektif Kajian

Objektif kajian ini amat penting dalam penyelidikan kerana ia merupakan
tunggak utama dalam menentukan matlamat kajian yang dikaji. Antara beberapa

objektif yang wujud dalam kajian ini ialah:

1) Mengenalpasti peranan kurator dalam sistem pengurusan artifak kebudayaan

Melayu di muzium.

2) Mengenalpasti kaedah pengurusan dari segi penyusunan artifak kebudayaan

Melayu dalam Muzium Islam di negeri Kelantan.

3) Mengkaji tentang sistem pengurusan dari segi pemeliharaan dan penjagaan

artifak di muzium tersebut.

Soalan Kajian

Soalan kajian merupakan salah satu topik yang penting dalam sesebuah kajian

yang dikaji. Beberapa soalan kajian yang terdapat dalam kajian ini, antaranya ialah:



1) Apakah peranan kurator dalam sistem pengurusan artifak kebudayaan Melayu

di Muzium Islam Negeri Kelantan?

2) Apakah jenis-jenis artifak kebudayaan Melayu yang terdapat di Muzium

Islam Negeri Kelantan?

3) Bagaimanakah sistem pengurusan, yang dilakukan dari segi penyusunan

artifak kebudayaan Melayu di Muzium Islam Negeri Kelantan tersebut?

4) Bagaimanakah kaedah pengurusan artifak dari segi pemeliharaan dan

penjagaan artifak kebudayaan Melayu di Muzium Islam Negeri Kelantan?

Lokasi Kajian

Dalam kajian ini, lokasi kajian amat penting dalam melakukan sesuatu kajian.
Hal ini demikian kerana, lokasi merupakan tempat dimana kajian yang ingin dikaji
untuk mendapatkan data-data yang berkaitan dengan tajuk kajian iaitu pengurusan
artifak di Muzium Islam Negeri Kelantan. Lokasi utama dalam kajian ini ialah
Muzium Islam negeri Kelantan. Muzium ini terletak di Jalan Sultan, 15000 Kota
Bharu, Kelantan iaitu terletak dalam kawasan zon budaya Kota Bharu, Kelantan.
Malah, muzium ini juga merupakan salah satu muzium yang diuruskan oleh

Perbadanan Muzium Negeri Kelantan.



Lokasi ini dipilih kerana bersesuaian dengan kajian yang dikaji dan untuk
mendapatkan data primer bagi memperoleh lebih banyak informasi tentang kajian
dikaji. Data primer yang dimaksudkan ialah berkaitan dengan peranan kurator dalam
sistem pengurusan artifak di muzium tersebut, dan kaedah-kaedah penyusunan
artifak dalam muzium serta pengurusan dari segi pemeliharaan dan penjagaan artifak

di Muzium Islam Negeri Kelantan.

Bukan itu sahaja, lokasi ini juga dipilih kerana untuk mendapatkan
maklumat-maklumat yang berkaitan dengan kajian yang dikaji daripada pihak
pengurusan artifak Muzium Islam Negeri Kelantan, kurator-kurator di muzium
tersebut dan pengunjung-pengunjung yang datang ke muzium tersebut. Secara tidak
langsung, pihak-pihak tersebut dapat membantu dan meringankan beban penyelidik
untuk mendapatkan maklumat yang lebih lanjut serta memperkemaskan kajian yang

dikaji.

Kerangka Kajian

Kerangka kerja yang digunakan dalam kajian ini ialah konseptual teoritika
yang diambil daripada pendapat-pendapat pengkaji masa lampau. Konsep teori
tersebut ialah berkaitan dengan pengurusan sebab kajian ini ialah tentang pengurusan
artifak kebudayaan Melayu di Muzium Islam Negeri Kelantan. Oleh hal yang
demikian, konsep yang dipilih adalah sesuai digunakan sebagai garis panduan untuk

membantu dalam penyelesaian permasalahan kajian dan seterusnya untuk membantu

mencapai objekti-objektif kajian ini. Beberapa perkara mengenai pengurusan yang
berkaitan dengan kajian ini akan dibincangkan di bawah ini seperti perancangan,

pengurusan, fungsi sesuatu organisasi atau institusi yang berkaitan.

Sumber kewangan.

Menurut Robins & Mukerji (1990 : 6) menyatakan bahawa sumber kewangan
amat penting dalam sesebuah pengurusan. Seseorang pengurus memainkan peranan
penting dalam pengurusan yang melibatkan sumber kewangan, manusia dan

peralatan.

Keberkesanan pengurusan.

Robins & Mukerji (1990 : 7) merumuskan keberkesanan (effectiveness)
adalah sebahagian penting dari segi bidang pengurusan. Hal ini merujuk apabila
sesuatu kemasukan atau pengeluaran sesuatu barangan berjaya dilakukan dengan
cekap, ia telah meningkatkan kecekapan seseorang pengurus itu melaksanakan tugas

sebaiknya dengan berkesan.

Fungsi pengurusan.

Robins (1990 : 7), menyatakan bahawa fungsi sesebuah pengurusan ialah
proses memastikan aktiviti yang diselesaikan dengan cekap melalui orang lain.
Fungsi-fungsi utama dalam sesebuah pengurusan, antaranya ialah perancangan,
menyusun, memimpin dan mengawal. Dari segi perancangan, dalam sesebuah
pengurusan untuk menentukan matlamat organisasi dan membangunkan rancangan
hierarki yang menyeluruh untuk menyepadukan dan menyelaras aktiviti-aktiviti.

Pengurus juga bertanggungjawab untuk membentuk struktur organisasi.

Menurut kata Hersey (1998 : 6), menyatakan bahawa fungsi pengurusan iaitu
perancangan, menyusun, motivasi dan mengawal. Fungsi-fungsi ini terdiri daripada
proses pengurusan dari langkah demi langkah cara untuk melakukan sesuatu yang

berkaitan tanpa mengira jenis organisasi atau tahap pengurusan yang berkenaan.

Selain itu, menurut kata Sabri Hj. Hussin (2004 : 3 dan 5), fungsi-fungsi
pengurusan iaitu proses merancang, mengorganisasi dan memimpin, pengstafan dan
mengawas. Proses merancang dan membuat keputusan adalah fungsi pengurusan
yang pertama dan ia amat penting. Merancang ialah fungsi pengurusan yang
melibatkan penentuan matlamat serta program tentang cara-cara alternatif untuk
mencapai matlamat tersebut. Seterusnya, mengorganisasi ialah fungsi pengurusan
yang melibatkan penyusunan dan mengadakan sumber-sumber yang diperlukan

untuk mencapai cita-cita organisasi. la juga berfungsi mewujudkan hubungan secara

